
TALABALARNING 
IJODIY RIVOJLANISHIDA 
KRETIVLIKNING ASOSIY 

YO‘NALISHLARI

Alimova Gulchehra Qobilovna
Nizomiy nomidagi O‘zbekiston milliy pedagogika universiteti

“Amaliy psixologiya” kafedrasi dotsenti

Annotatsiya: Ushbu tezisda talabalarda kreativlikni rivojlantirishning psixologik mazmuni, kreativlik tushunchasining 
mohiyati va mazmuni yoritilgan. Talabalarning ijodiy rivojlanishida kreativlikning asosiy yo‘nalishlari ilmiy-nazariy jihatdan 
tahlil qilinib, ularni samarali shakllantirish shartlari asoslab berilgan. Shuningdek, ijodiy rivojlanish jarayonida kreativlik va 
intellekt o‘rtasidagi farqlarning o‘ziga xos jihatlari ochib berilgan.

Kalit so‘zlar: konstruktiv fikrlash, innovatsion fikrlash qobiliyati, stereotiplarni yengish, intellektual o‘sish, faollik, ijodiy 
rivojlanish, bo‘lg‘usi pedagoglik faoliyatida kreativlik, shaxsning ijodiy resurslarini faollashtirish.
Abstract: This paper examines the psychological aspects of developing creativity in students and clarifies the essence 
and content of the concept of creativity. The main directions of creativity in students’ creative development are analyzed 
from a scientific and theoretical perspective, and the conditions for their effective formation are substantiated. In addition, 
the specific features of the differences between creativity and intelligence in the process of creative development are 
highlighted.

Key words: constructive thinking, innovative thinking ability, overcoming stereotypes, intellectual growth, activity, creative 
development, creativity in future pedagogical activity, activation of personal creative resources.
Аннотация: В данной работе раскрывается психологическое содержание развития креативности у студентов, 
а также сущность и содержание понятия креативности. Основные направления креативности в творческом раз-
витии студентов проанализированы с научно-теоретических позиций и обоснованы условия их эффективного 
формирования. Кроме того, показаны специфические особенности различий между креативностью и интеллектом 
в процессе творческого развития личности.

Ключевые слова: конструктивное мышление, инновационная способность мышления, преодоление стерео-
типов, интеллектуальный рост, активность, творческое развитие, креативность в будущей педагогической дея-
тельности, активизация творческих ресурсов личности.

KIRISH
Oliy o‘quv yurtlarida talabalarning kasbiy tayyorgarligi nafaqat kasbiy sifatlar va amaliy ish ko‘nikmalarini 

shakllantirishni, balki ularda kreativlik, ya’ni ijodkorlikni rivojlantirishni ham nazarda tutadi. Kreativlik (lotincha 
creatio – “yaratish”) shaxsning g‘ayrioddiy g‘oyalarni ilgari surish, o‘ziga xos yechimlar topish hamda an’anaviy 
fikrlash shakllaridan chetga chiqish qobiliyatini ifodalaydi. Ijodkorlik ijodiy shaxsning muhim tarkibiy qismlaridan 
biri bo‘lib, u faqat bilimlar majmuasi bilan cheklanmaydi.

Kreativlik shaxsda chuqur o‘rnashgan barqaror sifat bo‘lib, u konstruktiv va nostandart fikrlash hamda xulq-
atvor qobiliyatini belgilaydi. Mazkur sifat shaxsning yangi g‘oyalarni kashf etishga intilishi va mavjud stereotip
larni faol ravishda yengib o‘tishga yo‘naltirilganligi bilan boshqa xususiyatlardan ajralib turadi.

MAVZUGA OID ADABIYOTLAR SHARHI
Kreativlik muammosini tadqiq etish va rivojlantirishga rus psixolog olimlaridan S. T. Rubinshteyn, 

Ya. A. Ponomarev, D. B. Bogoyavlenskaya va V. V. Moroz, xorijiy olimlardan J. Gilford, E. P. Torrens, S. Mednik, 
R. Mey, A. Maslou hamda K. Rojers, shuningdek, o‘zbek psixolog olimlaridan M. G. Davletshin, Z. T. Nishonova, 
E. G‘. G‘oziev va V. A. Tokaryeva o‘zlarining ilmiy izlanishlari orqali salmoqli hissa qo‘shganlar.

Zamonaviy psixologiya-pedagogika fanida kreativlik shaxsiy kategoriya sifatida divergent fikrlashning 
namoyon bo‘lishi, intellektual faoliyatni yangilash hamda integratsiyalashgan shaxs sifati bilan tavsiflanadi. 
Ushbu yondashuvlar kreativlikni shaxs rivojlanishining muhim omili sifatida talqin etishga imkon beradi va ta’lim 
jarayonida ijodiy salohiyatni maqsadli ravishda shakllantirish zarurligini asoslaydi.

TADQIQOT METODOLOGIYASI
Ko‘rib chiqilayotgan muammoning metodologik asoslarini gumanistik terapiyaning yetakchi tamoyillari va 

pedagogik yondashuvlar tashkil etadi; bu borada A. Maslou va R. Mey qarashlari, badiiy ijodga doir tadqiqot-
larda L. S. Vigotskiy hamda A. V. Bakushinskiy ishlari, ijodiy shaxsni rivojlantirish masalalarida D. B. Bogoyav-
lenskaya, Ya. A. Ponomarev, J. Guilford va E. P. Torrens g‘oyalari, shuningdek, badiiy pedagogika doirasida 
G. Rid, S. A. Gerasimova, G. M. Tsypina va B. M. Nemenskiy qarashlari, F. Perlsning geshtalt-terapevtik 
yondashuvi hamda J. Enright va K. Vilberning integral pedagogika va psixologiya tizimi muhim nazariy tayanch 
bo‘lib xizmat qiladi. Oliy o‘quv yurtlarida talabalarni kasbiy tayyorlash jarayoni kasbiy ko‘nikmalarni shakllan
tirish bilan birga, o‘quv faoliyatining turli shakllari orqali ijodkorlikni rivojlantirishni ham nazarda tutadi. Kreativ-
likka oid ko‘plab ilmiy tadqiqotlar oliy kasbiy ta’lim va ijodiy rivojlanish muammolari bilan bog‘liq zamonaviy izla-
nishlar natijalariga tayanadi hamda insonparvarlik pedagogikasi tamoyillari, rivojlantiruvchi ta’lim tizimi qoidalari 
va madaniy jihatdan javob beradigan ta’lim konsepsiyalari bilan uzviy bog‘liq holda talqin etiladi.

Tadqiqotchilar fikriga ko‘ra, ta’lim jarayonida talaba shaxsining kreativ rivojlanishi ijodiy resurslarni faol-
lashtirishga yo‘naltirilgan qulay sharoitlar yaratilgan taqdirdagina eng samarali natija beradi. Kreativlikning 
barqaror shaxs xususiyati sifatida shakllanishi ichki omillar, ya’ni shaxsning o‘z ijodiy imkoniyatlarini qadrlashi, 
ijodiy jarayonga ijobiy munosabati, rivojlangan intellektual funksiyalari, o‘ziga ijobiy munosabati, mustaqillik, 
qat’iyatlilik va tavakkal qilishga tayyorlik kabi sifatlar, shuningdek, muammolilik, noaniqlik, qabul qilish va hukm 
qilmaslik bilan tavsiflanadigan ijodiy muhit kabi tashqi omillar bilan belgilanadi. Kreativlik hodisasini o‘rganishda 
kognitiv va shaxsga yo‘naltirilgan yo‘nalishlar ajratiladi: kognitiv yondashuv ijodkorlikni kognitiv jarayonlar bilan 
bog‘lab, ijodiy jarayonning bosqichlari, darajalari va turlarini tahlil etsa, shaxsga yo‘naltirilgan yondashuv ijodkor 
shaxsning motivatsion, hissiy va ijtimoiy-rol xususiyatlarini hamda o‘zini o‘zi anglash bilan bog‘liqligini ochib 
beradi.

“Kreativlik” tushunchasi “ijodkorlik” bilan chambarchas bog‘liq bo‘lib, ijodkorlik yangi natijalarni yuzaga 
keltiradigan jarayon sifatida talqin etilsa, kreativlik shaxsning ichki resursi, stereotipik yondashuvlardan voz 
kechish hamda muammolarga yangicha yechimlar topish qobiliyati sifatida izohlanadi; shu bois u konstruktiv 
va innovatsion fikrlash hamda xulq-atvorni belgilovchi muhim sifatdir. Kreativlik va tafakkur o‘rtasidagi farqlar 
masalasiga birinchi bo‘lib J. Guilford e’tibor qaratib, divergent va konvergent tafakkur o‘rtasidagi tafovutlarni 
asoslab berdi; uning ta’kidlashicha, konvergent fikrlash yagona to‘g‘ri yechimni topishga yo‘naltiriladi. Ushbu 
yo‘nalishni E. P. Torrens izchil davom ettirib, kreativlikni kamchiliklar, bilimlardagi bo‘shliqlar va uyg‘unlikni idrok 
etish qobiliyati sifatida talqin qildi. Kreativlik va intellekt o‘rtasidagi bog‘liqlikka doir ko‘plab tadqiqotlar shuni 
ko‘rsatadiki, aql-zakovatning yuqori darajasi, odatda, kreativlikning ham yuqori darajada rivojlanishini nazarda 
tutadi; bu xulosalar L. Termen va K. Kokslarning empirik izlanishlari, xususan, Stenford–Bine shkalasi asosida 
olingan natijalar bilan tasdiqlanadi, chunki intellektni baholashda kreativ yutuqlar ham inobatga olingan va shu 
bois IQ hamda kreativlik ko‘rsatkichlari o‘rtasida yuqori darajadagi bog‘liqlik aniqlangan.

TAHLIL VA NATIJALAR
Talabalar kreativligini rivojlantirishga oid nazariy adabiyotlar tahlili shuni ko‘rsatadiki, mazkur yo‘nalishda 

olib borilgan psixologik, pedagogik va ilmiy-metodik izlanishlar talabalarning kasbiy tayyorgarligi jarayonida 
ijodiy rivojlanishning nazariy asoslarini aniqlash imkonini beradi; bu asoslar bilim va tajribani integratsiyalash, 
nazariy bilimlar bilan amaliy ko‘nikmalar o‘rtasidagi uzviy bog‘liqlikni ta’minlash hamda kasbiy muammolarni hal 
etishda ijodiy yondashuvni rivojlantirishdan iborat. Shu bilan birga, talabalarning kelajak kasbini qabul qilish va 
o‘zlashtirishga tayyorlik darajasini inobatga olgan holda kreativ rivojlanishning asosiy mezonlari sifatida ijodiy 
muammolarni noodatiy hal etish, yangi tajribalarga ochiqlik, ijodiy salohiyatning o‘sishi, empatiya, havotirning 
past darajasi, hazil tuyg‘usi hamda o‘quv jarayoniga qiziqish ajratib ko‘rsatiladi. O‘rganilayotgan fan doirasida 
bilimlarni chuqurlashtirish, mustaqil ish ko‘nikmalarini rivojlantirish, bo‘lajak o‘qituvchining kasbiy mahoratini 
takomillashtirish va dars jarayonida o‘zlashtirilgan texnologiyalarni o‘quv amaliyotiga joriy etishga yo‘naltirilgan 
talabalar kreativligini rivojlantirish modelini ishlab chiqish mumkin.

O‘tkazilgan nazariy tahlil natijalari talabalarda kreativlikni rivojlantirish kasbiy tayyorgarlik samaradorligini 
oshirishini, kreativ fikrlashni qo‘llab-quvvatlovchi ta’lim muhiti, mustaqil ishlarga yo‘naltirilgan topshiriqlar va 
muammoli vaziyatlar esa ularning ijodiy faolligini kuchaytirishini ko‘rsatadi; shuningdek, kreativlik darajasi 
yuqori bo‘lgan talabalar yangi g‘oyalar taklif etish, muammolarga noodatiy yechim topish va o‘quv jarayoniga 
qiziqish bildirishda yanada faolroq ekani aniqlanadi.

XULOSA VA TAKLIFLAR
O‘tkazilgan nazariy tahlillar shuni ko‘rsatadiki, talabalarda kreativlikni rivojlantirish ularning kasbiy tayyor-

garligi va shaxsiy rivojlanishida muhim omil hisoblanadi. Kreativlik shaxsning nafaqat bilim darajasini, balki 
muammoli vaziyatlarda mustaqil fikrlash, yangicha yondashuvlarni izlab topish hamda innovatsion qarorlar 
qabul qilish qobiliyatini ham belgilaydi. Ta’lim jarayonida ijodiy muhitni shakllantirish, talabalarning faolligini 
rag‘batlantirish va mustaqil ishlar ulushini oshirish orqali ularning ijodiy salohiyatini samarali rivojlantirish 
mumkin. Shuningdek, nazariy bilimlarni amaliy mashg‘ulotlar bilan uyg‘unlashtirish kreativ fikrlashning barqaror 
shakllanishiga xizmat qiladi.

Shu munosabat bilan oliy ta’lim muassasalarida kreativlikni rivojlantirishga yo‘naltirilgan maxsus 
mashg‘ulotlar, treninglar va muammoli topshiriqlar tizimini joriy etish maqsadga muvofiqdir. O‘qituvchilar 
tomonidan innovatsion pedagogik texnologiyalardan keng foydalanish, interfaol metodlarni qo‘llash hamda 
talabalarni loyiha va tadqiqot faoliyatiga jalb etish ularning ijodiy faolligini sezilarli darajada oshiradi. Kelgusida 
ushbu yo‘nalishda empirik tadqiqotlar o‘tkazish va olingan natijalarni amaliyotga tatbiq etish ta’lim sifatini 
yanada yuksaltirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

